
Dyddiad cyhoeddi: 4 Awst 2025

Cais Rhyddid Gwybodaeth 200/25

Rydych chi wedi gofyn y canlynol i ni…

O dan Ddeddf Rhyddid Gwybodaeth 2000, rwy'n gwneud cais am yr wybodaeth ganlynol ynghylch y Cerdyn Teithio Rhatach ar gyfer pobl 60 oed a hŷn a phobl 66 oed a hŷn.
1. Deiliaid cerdyn presennol a diweddar:
a. Beth yw cyfanswm nifer yr unigolion 60 oed a hŷn ac, ar wahân, 66 oed a hŷn, sydd â cherdyn teithio rhatach ar hyn o bryd?
b. Faint o bob consesiwn (60 oed a hŷn a 66 oed a hŷn) a gyhoeddwyd yn y cyfnod diweddaraf o 12 mis y mae data ar gael ar ei gyfer?
2. Cost y consesiwn:
Ar gyfer pob un o'r tair blynedd ariannol diwethaf (2021/22, 2022/23, a 2023/24), beth yw’r amcangyfrif o gyfanswm gwerth gwreiddiol teithiau a wnaed gan y grŵp oedran 60 oed a hŷn ac, ar wahân, y grŵp oedran 66 oed a hŷn, gan ddefnyddio'r Cerdyn Teithio Rhatach?
3. Effaith ar berchnogi car:
a. A yw TrC wedi cynnal neu gomisiynu unrhyw ymchwil, arolygon neu ddadansoddiad ynghylch effaith y Cerdyn Teithio Rhatach ar berchnogi car, defnyddio car, neu newid dulliau teithio ymysg deiliaid y cerdyn?
b. Os felly, a fyddech cystal â darparu copi o unrhyw ymchwil, adroddiadau, arolygon neu ddeunyddiau briffio mewnol o'r fath.
4. Statws cyflogaeth deiliaid y cerdyn:
A yw TrC yn casglu neu'n cadw data ar statws cyflogaeth perchnogion Cerdyn Teithio Rhatach sydd rhwng 60 a 66 oed (hynny yw, a yw deiliaid y cerdyn yn weithwyr amser llawn, rhan-amser, wedi ymddeol neu'n ddi-waith)?
Os felly, a fyddech cystal â darparu unrhyw ddadansoddiad neu amcangyfrifon sydd ar gael.
5. Ymgysylltu â deiliaid y cerdyn at ddibenion ymchwil:
A yw TrC wedi gwneud unrhyw ymdrech i gysylltu â deiliaid Cerdyn Teithio Rhatach sydd rhwng 60 a 66 oed, neu eu gwahodd i gymryd rhan mewn ymchwil neu arolygon sy'n ymwneud â'u hymddygiad teithio, perchnogaeth o gar, neu newidiadau mewn dewisiadau trafnidiaeth ers cael y consesiwn? Os do, a fyddech cystal â darparu’r manylion.

YMATEB

Cwestiwn 1a

Dim ond ar nifer y bobl 60 oed a hŷn sydd â cherdyn y mae Trafnidiaeth Cymru (TrC) yn cadw data, ac ar 23 Gorffennaf 2025 roedd 655,747 o gardiau teithio rhatach gweithredol.

Cwestiwn 1b 

Cafodd 93,950 o gardiau eu cyhoeddi i ddeiliaid cerdyn 60 oed a hŷn yn y cyfnod o 12 mis rhwng mis Chwefror 24 a Chwefror 25 (y cyfnod diwethaf o 12 mis i gael ei ddadansoddi). Mae hyn yn cynnwys adnewyddu cardiau oedd wedi dod i ben, a newid cardiau a oedd wedi'u difrodi, gan nad ydym yn gwahanu'r wybodaeth hon.

Cwestiwn 2

Nid oes gan Trafnidiaeth Cymru y data hwn. Mae gan Lywodraeth Cymru ddata ar gyfanswm cost cynllun consesiynau Cymru, y gallai ei ddarparu o bosibl. Gellir cysylltu â Llywodraeth Cymru drwy ddefnyddio’r ddolen isod –

Gofyn am wybodaeth gan Lywodraeth Cymru [HTML] | LLYW.CYMRU
Cwestiwn 3a a b

Ni chynhaliwyd ymchwil o'r fath mewn perthynas â'r elfennau hyn.

Cwestiwn 4a a b

Nid yw’r data hwn yn cael ei gasglu.

Cwestiwn 5

Cynhaliodd TrC Grwpiau Ffocws gyda phobl 60 oed a hŷn sydd â thocyn teithio rhatach, ar ran Llywodraeth Cymru. Mae’n bosibl y gallwch weld canfyddiadau'r gwaith ymchwil hwn drwy gyflwyno cais i Lywodraeth Cymru, gan ddefnyddio'r ddolen uchod.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

